
*ERRATUM* ᑕᒻᒪᓯᒪᔪᑦ ᓄᐃᑕᓚᐅᔪᒻᒪᑦ ᓯᕗᓪᓕᒥᑦ
ᐊᓪᓚᓯᒪᔪᖁᑎᐅᓚᐅᔪᓂᑦ ᑐᓴᕐᑎᒍᑎᖏᓐᓂᑦ ᐊᓪᓚᓯᒪᔪᓂᑦ ᐅᕙᓂ
ABCDaire ᐊᕕᑦᑐᓯᒪᔪᓂᑦ. Ms. ᒣ ᑏ ᓯᐊ ᐳᕈᓄᑉ ᐱᓇᓱᒐᖓᑕ
ᑕᐃᔭᐅᒍᓯᖓ ᐃᒪᐃᓕᖓᒋᐊᓕᒃ: ᐱᓪᓗᑯᒋᐊᓕᕐᑎᒍᑦ
ᐊᓐᓂᐊᓯᐅᕐᑎᒃ Practitioner in Primary Care (NP-PC).

ᖃᐅᔨᓴᕐᓂᖅ ᑎᒥᒐᓂᒃ ᑲᑎᒪᓂᐊᕈᓯᖅ

ᖃᐅᔨᓴᕐᓂᖅ ᑎᒥᒐᓂᒃ ᑲᑎᒪᓂᐊᕈᓯᖅ, ᒪᓂᒪᑎᑦᓯᒍᑕᐅᑦᓱᓂ ᐱᓇᓱᐊᖃᑎᒋᑦᓱᒋᒃ ᒪᕐᕉᒃ ᐱᓇᓱᑦᑏᒃ
ᓇᐅᓕᒫᓄᑦ ᐃᓗᓯᕐᓱᓯᐊᕐᓂᐅᑉ ᑐᕐᖃᑕᕐᕕᖓᑕ ᓄᓇᕕᒻᒥᑦ ᓄᓇᓕᓕᒫᓂᑦ ᑲᑎᖕᖓᔨᖏᓐᓂᑦ
ᐃᓗᓯᕐᓱᓯᐊᕆᐊᖃᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᕐᒧᑦ ᐱᒍᑦᔭᐅᒍᑎᖏᓐᓄᓗ (NRBHSS),
ᑲᑎᒪᓂᖃᓚᐅᔪᖅ ᐅᑯᓇᓂ:

ᐳᕕᕐᓂᑐᖅ ᐱᓇᓱᐊᕈᓯᖓᓂ ᐁᕆᓕ 27; 
ᐃᕗᔨᕕᒃ ᐱᓇᓱᐊᕈᓯᖓᓂᑦ ᒣ 4; 
ᐊᒻᒪᓗ ᐊᑯᓕᔨᒃ ᐱᓇᓱᐊᕈᓯᖓᓂᑦ ᒣ 11. 

 

ᑕᓯᐅᕐᑎᒌᑦ ᓱᖃᑦᓯᑎᑦᓯᓂᖃᕐᑎᓯᓂᖏᑦ ᑕᓯᐅᔭᕐᔪᐊᒥ 

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ
ᐅᑭᐅᒥ 2026

ᑲᑎᒪᓂᐊᕈᓯᖃᕐᑎᓯᓂᐅᓚᐅᔪᑦ ᐃᓗᓕᖃᓚᐅᔪᑦ ᓯᑕᒣᓂᑦ
ᓱᒐᓚᖃᑎᖃᕐᓂᑯᑦ ᐱᖕᖑᐊᓂᕐᑎᒍᑦ ᓴᓇᔭᐅᒪᔪᑦ
ᐃᑲᔪᕐᓯᒍᑎᑦᓴᐅᓱᑎᑦ ᐊᖓᔪᕐᖄᕆᔭᐅᔪᓂᑦ
ᑐᑭᓯᒪᓕᐅᒥᒍᑎᑦᓴᖏᓐᓂᑦ ᐱᐅᓯᑎᒍᑦ ᖃᓄᐃᑦᑑᓂᕐᒥᑎᒍᑦ
ᐱᕈᕐᓴᓯᐊᕈᓯᕐᒧᑦ ᐱᐊᕋᕐᓄᑦ ᐅᑭᐅᓕᓐᓄᑦ 0-ᒥᑦ 6-ᒧᑦ,
ᐃᓕᖓᑎᓪᓗᒍ ᓄᓕᐊᕐᓂᑯᑦ ᐊᑐᓐᓂᓗᕐᑕᐅᓂᕐᒥᑦ
ᓯᕗᖐᒋᐊᕐᓂᒧᑦ ᐊᔪᐃᓐᓇᓃᑦ.

ᓱᖃᑦᓯᑎᑦᓯᒍᑏᑦ ᓴᐳᒻᒥᓂᐅᕗᑦ ᐱᐊᕋᐅᑉ
ᐱᕈᕐᐸᓕᐊᓂᖓᑕ ᑎᒥᒃᑯᑦ, ᐃᓱᒪᒃᑯᑦ, ᐊᒻᒪᓗ
ᐃᑉᐱᓂᐊᕐᓂᑯᑦ ᐱᕈᕐᐸᓕᐊᓂᖓᓄᑦ. 

ᐱᖕᖑᑎᑕᐅᓯᒪᔪᑦ ᐊᑐᕐᓱᑎᑦ ᓄᓇᓕᓐᓂᑦ ᖃᐅᔨᒪᔨᖏᓐᓂᑦ, ᑲᑎᒪᓂᐊᕈᓯᖅ ᐃᓘᓐᓈᒍᑦ ᐊᐅᓚᑕᐅᓂᖃᓚᐅᔪᖅ
ᐃᓄᓐᓄᑦ ᐱᓇᓱᑦᑎᓄᑦ ᖁᓚᕐᓇᖏᑦᑐᒥᑦ ᐃᓗᕐᕈᓯᑎᒍᑦ ᓈᒻᒪᑑᖁᓪᓗᒍ ᓄᓇᕕᒻᒥᐅᑦ 
ᐃᓚᒌᖏᓐᓄᐊᖓᔪᑦ.

ᐊᑦᔨᒌᖕᖏᑐᑦ ᐃᓗᕐᕈᓯᒻᒧᐊᓕᖓᔪᓂᑦ ᑐᖕᖓᕕᓪᓖᑦ ᓱᖃᑦᓯᑎᑦᓯᒍᑏᑦ ᒪᓂᒪᑎᑦᓯᒍᑎᐅᖕᖑᓱᑦᑐᑦ ᐱᐊᕃᑦ
ᐱᕈᕐᓴᓂᖏᓐᓄᑦ ᐱᓇᓱᑦᑎᓄᑦ, ᐃᓚᐅᑎᓪᓗᒋᑦ ᓄᓂᕙᕆᐊᕐᓂᒃ, ᐃᖃᓗᓐᓂᐊᓂᒃ, ᑕᑯᒥᓇᕐᑐᓕᐅᕐᓂᒃ,
ᐊᒻᒪᓗ ᒥᕐᓱᓃᑦ, ᐊᒻᒪᓗ ᐊᒥᓱᒋᐊᓪᓓᑦ.

ᐱᓇᓱᐊᕐᑎᓯᓂᐅᔪᖅ ᑕᑯᓐᓇᒐᖃᓗᐊᖕᖑᐊᓚᖓᔪᖅ ᐃᓪᓗᕐᕈᓯᒥᑦ ᓴᐳᒻᒥᓂᕐᒦᖏᓐᓇᓗᓂ
ᐱᕈᕐᐸᓕᐊᓂᖏᓐᓂᑦ ᐅᑯᑎᒎᓇ ᖃᓄᐃᖕᖏᓗᓂ ᓂᒪᓐᓂᑯᑦ ᐱᔪᓐᓇᓂᖅ, ᐅᖃᐅᓯᓕᕆᓂᖅ, ᓂᕿᑦᓯᐊᓂᑦ
ᓂᕆᓂᕐᒥᑦ ᐊᔪᕆᓴᕆᐅᕐᓴᓂᒃ, ᐊᒻᒪᓗ ᐃᓅᖃᑎᖃᒍᓐᓇᓂᖅ. 

ᐊᑐᓂᑦ ᙯᐃᕝᕕᒦᕐᑎᓯᓃᑦ ᓯᕕᑐᓂᖃᖃᑦᑕᓚᖓᔪᑦ ᐅᓪᓗᐃᑦ ᐱᖓᓱᑦ ᐅᖓᑖᓄᑦ ᐊᑐᓂᑦ ᓄᓇᓕᓐᓂᑦ,
ᐃᓗᐅᓐᓇᑎᑦ ᔪᓓ ᐅᕝᕙᓘᓐᓃᑦ ᐊᐅᒡᒎᓯ.

ᐅᐱᕐᖔᑯᑦ ᐅᓪᓗᑯᑦ ᐃᓕᓐᓂᐊᓃᑦ

ᐅᐱᕐᖔᑯᑦ ᐅᓪᓗᑯᑦ ᐃᓕᓐᓂᐊᓃᑦ ᒫᓐᓇ
ᐊᑐᐃᓐᓇᕈᕐᑎᑕᐅᓂᕐᒦᑐᑦ ᓄᓇᓕᖏᓐᓂᑦ
ᐅᑯᓂᖓ ᓴᓪᓗᐃᑦ, ᐳᕕᕐᓂᑐᖅ, ᐃᓄᒃᔪᐊᒃ,
ᐅᒥᐅᔭᖅ, ᐊᒻᒪᓗ ᑰᑦᔪᐊᕌᐱᒃ.

ᑖᒃᑯᐊ ᐃᓕᓐᓂᐊᓃᑦ ᐃᓕᖓᔪᑦ ᐱᐊᕋᕐᓄᑦ
ᐅᑭᐅᓕᓐᓄᑦ 4-ᑦ 5-ᒧᑦ ᐃᓕᓐᓂᐊᕕᒻᒧᑦ
ᐃᑎᕆᐊᖕᖓᓛᕐᑐᓄᑦ. 

ᐸᕐᓇᑕᐅᓂᖓ ᒫᓐᓇ ᐱᓇᓱᐊᕐᑕᐅᔪᖅ,
ᐱᓇᓱᑦᑏᑦ ᐱᓇᓱᐊᕈᑎᓖᑦ
ᙯᐃᑦᑎᓯᓂᒻᒨᓕᖓᔪᓂᑦ ᐆᑦᑐᐅᑎᒋᓗᒋᑦ
ᓂᐅᕕᕐᓂᑯᑦ ᐱᐅᒡᒍᑎᑦᓴᖏᓐᓂᑦ,
ᓇᓃᓐᓂᓴᖏᓐᓂᑦ, ᐅᓪᓗᓴᖏᓐᓂᑦ-
ᓂᕈᐊᕐᓂᖅ, ᐊᒻᒪᓗ ᐱᖕᖑᑎᑦᓯᓂᕐᒧᑦ
ᐱᓇᓱᐊᕐᑎᓯᒍᑎᑦᓴᓂᑦ.

👉 ᑐᓴᐅᒪᖏᓐᓇᕋᓱᐊᕆᑦ ᐃᓘᓐᓇᖓᔪᐊᖓᔪᒥᑦ
ᐱᓇᓱᐊᕐᑎᓯᓂᐅᑉ!

ᑕᓯᐅᕐᑎᒌᑦ ᓱᖃᑦᓯᑎᑦᓯᓂᖃᕐᑎᓯᓂᖏᑦ ᑕᓯᐅᔭᕐᔪᐊᒥ 

ᐅᑭᐅᒥ 2026
ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᐅᑭᐅᒥ 2026

ᐅᓇ ᑕᒐ ᒫᔨ ᐳᑐᓕᒃ ᓱᓇᔨᐅᒻᒪᖔᕐᒥᑦ ᐱᓇᓱᕐᕕᒥᓂᒃ ᐅᓐᓂᓯᐅᕐᑐᒃ:

“ᐱᓇᓱᒐᕋ ᐱᒻᒪᕆᐅᔪᖅ ᐱᐊᕋᕐᓄᑦ ᐅᖃᓕᒪᒍᓐᓇᓂᖏᑦ ᑭᖑᕙᕐᓯᒪᔪᓄᑦ ᐅᕝᕙᓘᓐᓃᑦᑦ
ᓯᓚᕐᔪᐊᓕᒫᒥ ᐱᕈᕐᓴᓂᕐᒥᓄᑦ ᑭᖑᕙᕐᓯᒪᖃᑕᐅᔪᓄᑦ. ᓱᒐᓚᑦᑎᓯᓕᑐᐊᕋᑦᑕ ᐯᕆᑦᓯᕕᒻᒥᑦ, ᐱᐊᕃᑦ
ᙯᓲᑦ, ᑕᑯᓇᓱᒋᐊᕐᑐᓱᑎᑦ ᓱᓇᓂᑦ ᓱᖃᑦᓯᑎᑕᐅᒍᓯᖃᓚᖓᓕᕐᒥᒪᖔᕐᒥᓂᑦ ᓇᑦᓴᓯᒻᒪᖔᕐᑕ, ᐊᒻᒪᓗ

ᐃᑦᓯᕙᓯᒻᒥᓱᑎᑦ ᑫᕙᓪᓚᖓᑦᓱᑎ ᓇᑎᕐᒥᑦ. ᐊᓕᐊᓱᓲᖑᔪᒍᑦ ᐃᓚᐅᖃᑕᐅᓕᑐᐊᕐᒪᑕ.
ᐱᖕᖑᐊᕕᒋᓲᖓᓄᑦ ᐅᐯᑐᐊᕋᑦᑕ, ᐃᓚᖏᑦ ᐅᖃᓕᒪᓕᐅᒥᓲᑦ. ᓱᖃᑦᓯᑎᓲᕆᒻᒥᔭᕗᑦ ᐃᓚᒌᓪᓗᑕ,
ᐃᑲᔪᕐᓯᓂᖃᓲᖅ ᐱᔪᓐᓇᓂᖏᓐᓂᑦ. ᐃᓄᒃᑎᑑᒋᐊᒥᑦ ᐃᓕᑦᓯᓕᐅᒥᓲᑦ ᐱᓇᓱᐊᖃᑎᒋᓕᑐᐊᕋᒃᑭᑦ.”

ᐅᓐᓂᓯᐅᕐᓂᖅ ᒫᔨ ᐳᑐᓕᒃ, ᑐᕌᕐᑕᕕᒃ ᐃᓄᒃᔪᐊᓂᑦ ᐆᒃᑑᐱᕆᒥᓂᑦ 2020

ᐆᒻᒪᑎᖓᑎᒍᑦ ᑕᓯᐅᕐᑎᒌᑦ
ᐱᓇᓱᐊᕐᑎᓯᓂᖓᒍᑦ, ᑐᕌᕐᑕᕖᑦ
ᐊᑑᑎᖃᓪᓚᕆᑦᑐᒥᑦ ᑲᒪᒋᔭᖃᓲᑦ ᓴᐳᒻᒥᓂᒃᑯᑦ
ᐱᐊᕋᐅᑉ ᐃᓘᓐᓈᒍᑦ ᐱᕈᕐᓴᓂᖓᓄᑦ
ᐊᑑᑎᑎᑦᓱᒋᑦ ᐃᑉᐱᓂᐊᕐᓇᑐᕐᑎᒍᑦ
ᓱᖃᑦᓯᑎᑕᐅᓂᒃᑯᑦ ᐯᕆᑦᓯᕖᑦ
ᐃᓂᓪᓚᖓᒍᓯᖏᑎᒍᑦ, ᐃᓚᐅᖃᑕᐅᑎᓪᓗᒋᑦ
ᐊᖓᔪᕐᖄᕆᔭᐅᔪᑦ ᐊᒻᒪᓗ ᓄᓇᓕᒻᒥᑦ
ᐊᑐᐃᓐᓇᖃᕐᑎᓯᒍᑎᖏᑎᒍᑦ. 

ᑕᐃᒪᖕᖓᒐᓛᒃ ᓴᕐᕿᔮᖃᑦᑕᓂᕐᑎᓄᑦ
ᐊᒻᒪᓗ ᐃᓗᕐᕈᓯᑎᒍᑦ ᑐᖕᖓᕕᓕᓐᓂᑦ
ᐱᒋᐊᕐᑎᓯᖃᑦᑕᓱᑎᑦ ᐃᑲᔪᕐᓯᓯᒪᖃᑦᑕᑐᖅ
ᐱᐊᕃᑦ ᐃᓚᐅᓕᑦᓯᐊᖃᑦᑕᓂᖏᓐᓄᑦ,
ᐅᖃᐅᓯᑎᒍᑦ ᐱᕈᕐᐸᓕᐊᓂᖏᑎᒍᑦ —
ᐱᓗᐊᖕᖑᐊᑎᓪᓗᒍ ᐃᓄᒃᑎᑑᕐᓂᖅ —
ᐊᒻᒪᓗ ᓲᖑᓯᒋᐊᕈᑎᐅᖃᑦᑕᒪᑦ
ᐱᔪᓐᓇᓂᖏᓐᓄᑦ.

ᐅᑭᐅᒥ 2026

ᓂᕆᐅᓂᖅᑕᓯᐅᔭᕐᔪᐊᒥ 

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ
ᐅᑭᐅᒥ 2026

ᑕᒡᒐᓂ ᐅᑭᐅᖑᑎᓪᓗᒍ, ᑕᓯᐅᕐᑎᒌᑦ ᓱᖃᑦᓯᑎᑦᓯᖃᑦᑕᖏᓐᓇᓂᕐᖁᑦ ᐱᐊᕋᕐᓂ ᓄᓇᕕᓕᒫᒥ ᐃᓕᓐᓂᐊᕆᐊᖕᖓᑐᓂᒃ
ᑎᒥᖏᓐᓂᒃ ᓱᖃᑦᓯᓂᖃᕐᑎᓯᓂᕐᓂ ᐊᒥᓱᐃᖑᔪᓂᒃ ᐅᖓᕙᐅᑉ ᓯᑦᔭᖓᓂ.

ᑖᒃᑯᐊ ᓱᖃᑦᓯᑎᑦᓯᒍᑏᑦ ᑐᕌᖓᕗᑦ ᓴᐳᒻᒥᓂᕐᒧᑦ ᐃᓕᓐᓂᐊᕕᓐᓂᑦ ᐊᑐᐃᓐᓇᐅᕕᖃᕐᓂᒧᑦ ᐊᒻᒪᓗ
ᐱᕈᕐᐸᓕᐊᓂᖏᓐᓄᑦ ᐊᐅᓚᕈᑎᖏᑦᑕ ᓄᑭᐊᕈᖏᓐᓂᑦ. ᐱᖕᖑᐊᓂᑎᒍᑦ ᐊᒻᒪᓗ ᐊᔪᕆᒪᔭᖏᑎᒍᑦ ᐃᙯᓕᓴᕐᓂᑯᑦ,
ᐱᐊᕋᐃᑦ ᓲᖑᓯᐅᒥᑎᑕᐅᖃᑦᑕᑐᑦ ᐊᒡᒐᑯᑦ-ᐃᔨᒃᑯᑦ ᐊᐅᓚᒍᓐᓇᓂᖏᑦ, ᐊᓪᓚᐅᑎᒥᑦ ᐊᐅᓚᑦᓯᒍᓐᓇᓂᒃ,
ᑭᑦᔭᐅᑏᓐᓂᒃ ᐊᑐᕈᓐᓇᓂᖅ, ᐊᒻᒪᓗ ᐃᓘᓐᓈᒍᑦ ᑎᒥᒃᑯᑦ ᐊᐅᓚᒍᓐᓇᓂᖅ. ᐅᓄᕐᓯᐅᒥᖁᓪᓗᒋᑦ ᓄᓇᓕᓐᓄᑦ
ᐊᕐᕕᑕᓐᓂᐅᖃᑦᑕᑐᑦ, ᐊᑐᐃᓐᓇᐅᑎᑕᐅᔪᑦ ᑲᑎᒪᓂᐊᕈᓯᖃᕐᑎᓯᓃᑦ ᒪᓂᒪᑎᑦᓯᒍᑎᐅᑦᓱᑎᑦ ᐃᓕᓐᓂᐊᕖᑦ
ᐱᓇᓱᑦᑎᖏᓐᓄᑦ ᐊᑐᐃᓐᓇᐅᑎᑕᐅᑦᓱᑎᑦ ᐆᒧᖓ Emilie de Lange, ᑎᒥᐅᑉ ᐊᐅᓚᒍᓐᓇᓂᖏᓐᓄᐊᖓᔪᓂᑦ
ᒪᒥᓭᔨᒃ ᑕᓯᐅᕐᑎᒌᑦ-ᑯᓄᑦ. ᑖᒃᑯᐊ ᑲᑎᒪᓂᐊᕈᓰᑦ ᐅᑯᓂᖓ ᐅᐊᕈᑎᖃᕐᓱᑎᑦ ᑐᖕᖓᕕᒋᔭᖏᑦ ᐃᓗᓕᖏᑦ ᓄᑭᐊᕈᕐᓄᑦ
ᓂᒪᒋᐅᕐᓴᓂᒃᑯᑦ ᐱᕈᕐᐸᓕᐊᓂᖅ, ᐊᒻᒪᓗ ᐱᔭᕆᐊᑭᑦᑐᑎᒍᑦ, ᐊᑑᑎᓪᓚᕆᓪᓗᒋᑦ ᓱᖃᑦᓯᓃᑦ ᐊᑐᓕᕐᑎᑕᐅᒍᓐᓇᑐᑦ
ᐃᓕᓐᓂᐊᕕᐅᑉ ᖃᕆᐊᖓᓂᑦ. 

ᓱᖃᑦᓯᑎᑦᓯᒍᑎᑦ ᐊᑐᓕᕐᑎᑕᐅᔪᑦ ᑐᕃᓐᓇᕕᒋᑦᓱᒋᑦ ᐃᓕᓐᓂᐊᑏᑦ ᑕᓯᐅᕐᑎᒌᑦ ᐱᓇᓱᑦᑎᖏᓐᓄᑦ ᑰᑦᔪᐊᖅ,
ᑲᖏᕐᓱᐊᓗᑦᔪᐊᖅ, ᐊᒻᒪᓗ ᑲᖏᕐᓱᒃ ᐱᓇᓱᐊᖃᑎᒋᑦᓱᒋᑦ ᐃᓕᓐᓂᐊᕕᒻᒥᑦ ᐱᓇᓱᑦᑏᑦ.
ᐱᕈᕐᑎᓯᕙᓪᓕᐊᓂᖅ ᐆᒥᖓ ᐃᕐᖃᐅᒪᓇᕐᑐᒥᑦ, ᑕᓯᐅᕐᑎᒌᑦ ᐅᐱᒍᓱᑉᐳᖅ ᐅᖃᐅᓯᖃᕆᐊᒥᒃ ᐅᑎᕐᑎᑕᐅᓂᖓᓄᑦ
ᐊᑐᐃᓐᓇᕈᕐᑎᓂᖅ ᐃᓕᓐᓂᐊᕕᒻᒧᑦ ᐃᓕᓐᓂᐊᑎᓄᑦ ᓯᑕᒪᒋᓕᕐᑕᖓ ᑐᖓᓕᕇᓂᑦ ᐅᐱᖕᖔᓂᑦ.
ᑖᒃᑯᐊ ᐱᓇᓱᐊᕐᑏᑦ ᓴᐳᒻᒥᓂᖃᓲᑦ ᐃᑎᕆᐊᖕᖓᑐᓂᑦ ᐃᓕᓐᓂᐊᕆᐊᖕᖓᑐᓄᑦ ᐅᑭᐊᑦᓴᒥ ᓲᖑᓯᓴᕐᓱᒋᑦ
ᑐᖕᖓᕕᓪᓚᕆᖏᑦ ᓂᒪᕈᓐᓇᓂᒃᑯᑦ ᐆᑦᑑᑎᒋᓗᒋᑦ ᐅᑯᐊ ᑕᐅᑦᑐᓕᐅᕐᓂᒃ, ᑭᑦᔭᕆᐅᕐᓴᓂᖅ, ᐊᒻᒪᓗ ᐊᓯᖏᑎᒍᑦ
ᐃᓕᓐᓂᐊᓂᒃᑯᑦ ᐃᓕᑦᓯᒍᓐᓇᑕᖏᑎᒍᑦ ᓴᐳᒻᒥᒍᑎᑦᓴᐅᔪᓂᑦ ᐊᓕᐊᓇᕐᑑᓗᑎ ᐊᔪᕆᓴᕆᐅᕐᓴᐅᑎᒋᒐᔭᕐᑕᖏᓐᓂᑦ
ᐃᓕᓐᓂᐊᕕᒻᒨᕋᑖᕐᓂᖓᓂᑦ. 

ᓯᕗᓪᓕᐅᑎᔭᐅᖃᑦᑕᓚᖓᔪᑦ ᐱᐊᕃᑦ ᓇᓗᓀᕐᑕᐅᓯᒪᔪᑦ ᑭᖕᖒᒪᒋᔭᖃᕆᐊᖏᑦ ᐃᓕᓐᓂᐊᓂᕐᒥᓂᑦ
ᐊᑐᐃᓐᓇᕈᕐᑎᑕᐅᓂᕐᒧᑦ ᐱᔪᓐᓇᓂᕆᒋᐊᓕᖏᑦ, ᐃᓚᐅᑎᓪᓗᒋᑦ ᐯᕆᑦᓯᕕᒻᒧᑦ ᐃᑎᓚᐅᕐᓯᒪᖕᖏᑐᓄᑦ. 
📍 ᑕᒡᒐᓂ ᐅᐱᕐᖔᒥᑦ, ᐱᓇᓱᑦᑏᑦ ᒪᓂᒪᑎᑦᓯᒍᑕᐅᓚᖓᔪᑦ ᓄᓇᓕᓐᓂᑦ ᐅᑯᓂᖓ:

 ᑰᑦᔪᐊᖅ, ᑲᖏᕐᓱᒃ, ᑲᖏᕐᓱᐊᓗᑦᔪᐊᖅ, ᐊᒻᒪᓗ ᑲᖏᕐᓱᔪᐊᖅ.
ᐅᓪᓗᖏᑦ ᐊᒻᒪᓗ ᐃᓚᐅᒍᒪᐅᑏᑦ ᑐᓴᕐᑎᓯᒍᑎᖏᑦ ᑐᓴᕐᑎᓯᒍᑎᐅᒋᐊᕕᑦᑐᑦ ᐅᕘᓇ ᑕᓯᐅᕐᑎᒌᑦ ᐅᖓᕙᒥᑦ
Facebook ᑕᑯᑦᑕᐅᕕᖓᓂᑦ.

ᑕᓯᐅᕐᑎᒌᑦ ᓱᖃᑦᓯᒍᑎᖏᑦᑕᓯᐅᕐᑎᒌᑦ ᓱᖃᑦᓯᒍᑎᖏᑦᑕᓯᐅᕐᑎᒌᑦ ᓱᖃᑦᓯᒍᑎᖏᑦ ᐅᖓᕙᒥ ᐅᖓᕙᒥ ᐅᖓᕙᒥᑕᓯᐅᕐᑎᒌᑦ ᓱᖃᑦᓯᒍᑎᖏᑦ ᐅᖓᕙᒥ
ᐃᓕᓐᓂᐊᕆᐊᖕᖓᑐᓂᑦ ᐊᕕᑦᑐᓯᒪᓂᖏᑦᑕ ᓴᐳᒻᒥᔭᐅᓂᖏᑦ ᐃᓕᓐᓂᐊᓂᖏᑦᑕ ᐊᑐᐃᓐᓇᐅᒋᐊᖃᕐᓂᖏᓐᓄᑦ

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᑕᓯᐅᕐᑎᒌᑦ ᐊᑯᓂᐅᓕᕐᑐᖅ ᓴᐳᒻᒥᓂᖃᓲᑦ ᐯᕆᑦᓯᕕᓐᓂᑦ ᓯᓚᕐᔪᐊᒥᐅᓕᒫᑦ
ᐊᐅᓚᑦᔭᕆᐊᕐᓂᓕᕆᔨᖏᑎᒍᑦ ᐱᓇᓱᐊᕐᑎᑎᒍᑦ ᐊᒻᒪᓗ ᐃᓄᑑᓈᕐᑎᑐᑎᒍᑦ ᓴᐳᒻᒥᓂᒃᑯᑦ ᐱᐊᕋᕐᓂᑦ.
ᑕᒡᒐᓂ ᐅᑭᐅᕐᒥ, ᑌᒣᒐᓗᐊᕐᑎᓗᒍ, ᐱᓇᓱᐊᖃᑎᖃᕐᓂᖅ ᑰᑦᔪᐊᑉ ᒪᕐᕉᒃ ᐯᕆᑦᓯᕕᒋᓐᓂᒃ ᓄᑖᒥᑦ
ᐳᕐᑐᓯᒋᐊᕈᑎᖃᓚᐅᔪᑦ.

ᑭᖑᓂᐊᒍᑦ ᐅᖃᓕᒪᖃᑎᒌᓐᓂᐅᑉ ᑲᑎᖕᖓᔩᓪᓗ ᐊᒻᒪᓗ ᑕᑯᓐᓇᖃᑦᑕᓂᒃᑯᑦ ᐊᕕᑦᑐᓯᒪᔪᓂᑦ ᐊᑐᓂᑦ,
ᐃᓂᓪᓚᑎᕆᒋᐊᓐᓂᖅ ᐱᓇᓱᐊᖃᑎᖃᓐᓂᑯᑦ ᓴᕐᕿᑎᑕᐅᓚᐅᔪᖅ. ᓯᕗᓪᓕᖅ ᐊᓪᓗᕆᐊᕐᓂᒃ ᐅᓪᓗᓕᒫᒃ
ᐃᓕᓐᓂᐊᑎᑦᓯᓂᖃᓚᐅᔪᖅ ᐃᓕᓐᓂᐊᓂᕐᓄᐊᖓᔪᓂᑦ ᒫᑦᔨ 13 ᐊᒻᒪᓗ ᑲᔪᓯᑎᑕᐅᑦᓱᓂ ᑕᓯᐅᕐᑎᒌᑦ
ᐱᓇᓱᑦᑎᖏᓐᓄᑦ ᐃᓘᓐᓇᖏᓐᓂᑦ ᐯᕆᑦᓯᕕᒻᒥᑦ ᐱᓇᓱᑦᑎᓕᒫᖏᓐᓄᑦ. ᐃᓕᓐᓂᐊᑎᑦᓯᓂᖅ
ᐃᓕᖓᓗᐊᖕᖑᐊᓚᐅᔪᖅ:

ᑰᑦᔪᐊᖅ ᐯᕆᑦᓯᕕᓪᓗ ᐱᓇᓱᐊᖃᑎᒌᑦᑐᑦ

ᑕᓯᐅᕐᑎᒌᑦ ᓱᖃᑦᓯᒍᑎᖏᑦᑕᓯᐅᕐᑎᒌᑦ ᓱᖃᑦᓯᒍᑎᖏᑦᑕᓯᐅᕐᑎᒌᑦ ᓱᖃᑦᓯᒍᑎᖏᑦ ᐅᖓᕙᒥ ᐅᖓᕙᒥ ᐅᖓᕙᒥᑕᓯᐅᕐᑎᒌᑦ ᓱᖃᑦᓯᒍᑎᖏᑦ ᐅᖓᕙᒥ

ᑐᖕᖓᕕᖏᑦ ᐱᐊᕋᐅᑉ
ᐱᕈᕐᐸᓕᐊᓂᖓᓄᑦ, 
ᐅᑭᐅᖏᑎᒍᑦ-ᓈᒻᒪᑐᓂᑦ
ᓱᖃᑦᓯᑎᑦᓯᒍᑏᑦ ᐊᒻᒪᓗ ᐱᐅᒡᒍᑎᖏᑦ, 
ᐊᒻᒪᓗ ᖃᓄᐃᓘᕆᐊᖃᕐᓂᑦ
ᑐᖕᖓᕕᖏᓐᓂᑦ, ᐃᓚᐅᑎᓪᓗᒍ
ᐱᐅᓯᐅᕆᐊᓕᓐᓂᑦ
ᐊᐅᓚᑦᓯᒋᐅᕐᓴᓂᕐᒥᑦ. 
ᐊᑐᓂᑦ ᐊᕕᑦᑐᓯᒪᔪᑦ ᑐᓂᔨᕕᐅᓚᐅᔪᑦ:
ᐱᑐᑦᓯᒪᓂᒻᒧᑦ ᓱᖃᑦᓯᑎᑦᓯᒍᑏᑦ
ᕿᒥᕐᕈᐊᓕᐊᖑᓯᒪᔪᓂᑦ, 
ᐊᒻᒪᓗ ᐱᔭᕆᐊᑭᑦᑐᓂᑦ ᐱᐊᕋᐅᑉ
ᐱᕈᕐᐸᓕᐊᓂᕆᒋᐊᓕᖓᑕ
ᐊᓪᓚᓯᒪᔪᖁᑎᖏᓐᓂᑦ. 

ᑕᓯᐅᕐᑎᒌᑦ ᐅᐱᒍᓱᑉᐳᑦ ᐱᕕᑦᓴᖃᕐᑎᑕᐅᖃᑦᑕᕆᐊᒥᒃ ᓲᖑᓯᐅᒥᒋᐊᕐᓂᒧᑦ ᐱᓇᓱᐊᖃᑎᒌᓐᓂᒥᑦ
ᐊᑑᑎᖃᑦᓯᐊᑐᒃᑯᑦ ᐊᒻᒪᓗ ᐊᑐᕐᓇᓂᖃᑦᓯᐊᑐᒃᑯᑦ ᐃᑲᔪᕐᓯᓂᖃᓐᓂᑯᑦ ᐱᐊᕋᕐᓂᑦ, ᐱᓇᓱᑦᑎᓂᑦ, ᐊᒻᒪᓗ
ᐃᓚᒌᓂᑦ.

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᐱᐊᕋᒃᑲ ᐃᓅᓕᕐᓯᒪᓕᕐᑎᓗᒋᑦ,
ᓂᕆᐅᓐᓂᖃᓚᐅᔪᖓ ᑌᒫᑦᓭᓇᖅ
ᐊᓈᓇᐅᒋᐅᕐᑐᑦ ᐅᖁᒣᓪᓕᐅᓂᕆᓲᖏᓐᓂᑦ
ᐊᑑᑎᓛᕆᐊᒥᒃ—ᓯᓂᑦᓯᐊᒣᑦᑑᖃᑦᑕᓂᖅ
ᐅᓐᓄᐊᑯᑦ, ᐊᒫᒪᑦᑎᓯᒐᓱᐊᓐᓂᒃ,
ᐃᓕᑦᓯᖃᑦᑕᓚᖓᕗᖓ ᐅᓪᓗᐃᑦ ᐊᓂᒍᕐᑐ
ᒪᓕᓪᓗᒋᑦ. 

ᑭᓯᐊᓂ ᑕᒣᒋᓐᓂᒃ, ᐱᓀᓗᑕᖃᕐᓯᒪᔪᖓ
ᐱᐊᕋᕐᑖᕋᓱᐊᕐᓱᖓ ᓱᕐᕋᑕᐅᒍᑎᑖᕐᓯᒪᔫᒃ
ᑎᒥᒃᑯᑦ ᐱᕈᕐᓂᓴᖏᓐᓂᑦ. 

ᐊᐅᓚᔨᕗᖓ ᐃᑉᐱᓂᐊᕆᐊᒥᒃ ᐅᖁᒣᓪᓕᐅᓂᕐᒥᑦ ᐊᒻᒪᓗ ᓱᒋᐊᖃᕆᐊᒥᒃ ᓇᓗᓕᕐᓱᖓ. ᑌᑲᓂ ᑕᒐ  Agir tôt
ᐃᑲᔪᓯᓚᐅᔪᑦ.
ᑎᒥᒃᑯᑦ ᒪᒥᓭᔨᒥ ᐃᙯᓕᓴᕐᑎᓯᔪᙯᓐᓇᓲᖑᖕᖏᑐᖅ; ᐃᒻᒥᓂᒃ ᐅᑉᐱᕆᔭᖃᕈᓐᓇᓯᓚᐅᔪᖓ ᐱᔪᓐᓇᓂᕐᒥᑦ, ᖃᓄᖅ
ᓴᒃᑯᐃᑌᓕᒋᐊᖃᕐᓂᒥᑦ ᑕᑯᑎᑦᓯᓚᐅᔪᖅ, ᓴᐳᒻᒥᒋᐅᕐᓴᓂᒃᑯᓗ ᐊᐅᓚᓂᖏᓐᓂᑦ, ᓱᓇᓂᓪᓗ ᓇᓗᓀᒃᑯᑕᐅᒐᔭᕐᑐᓂᑦ
ᑕᒃᑯᓐᓇᕋᓱᐊᕆᐊᓕᓐᓂᑦ, ᐊᒻᒪᓗ ᖃᓄᖅ ᐃᑲᔪᒍᓐᓇᕆᐊᕋᓂᑦ ᑎᒥᖓᑕ ᐊᖑᒻᒪᑎᓕᐅᒥᒍᑎᑦᓴᖏᓐᓂᑦ.

 ᑐᑭᓯᓇᑦᓯᐊᑐᓂᓗᑦ ᑐᑭᓯᑎᑦᓯᒍᑎᓕᐅᖃᑦᑕᓱᓂ, ᐊᒻᒪᓗ ᑌᑲᓂ ᑕᒐ ᐃᑉᐱᓂᐊᓯᓚᐅᔪᖓ ᐃᓄᑑᑦᔨᖏᒋᐊᕋᓂᑦ.
ᐊᑕᐅᓯᖅ ᐳᐃᒍᕐᖃᔭᖕᖏᑕᕋ ᐅᓯᔨᑦᓴᖃᖕᖏᓕᐅᒪᑦᓱᖓ ᐅᐸᒋᐊᓕᕋᓄᑦ. ᐅᖁᒣᓪᓕᐅᓚᐅᔪᖓ,
ᐊᐅᓚᑦᓯᒐᓱᓚᖓᒋᐊᒥᒃ ᐱᓱᒋᐅᕐᖃᒥᒻᒥᑦ ᐊᒻᒪᓗ ᐱᐊᕋᓕᔭᕐᓱᖓ. ᐅᐸᒋᐊᓕᕋᓂᑦ ᐅᐸᓗᑦᑎᑕᐅᖕᖏᖔᕐᓱᖓ,
ᐱᓇᓱᑦᑎᖏᑦ ᐃᑲᔪᖔᓯᒪᔪᑦ ᐊᓐᓂᐊᕕᓕᐊᕐᑎᓯᑦᓱᑎᑦ. 

ᒥᑭᔪᕐᔫᔮᕐᑑᒐᓗᐊᖅ, ᑭᓯᐊᓂ ᐅᕙᓐᓄᑦ ᓱᓇᓕᒫᓂᑦ ᐊᓯᑦᔩᓯᒪᔪᖅ. ᐅᕙᓐᓂᑦ ᑕᑯᑎᑦᓯᓚᐅᔪᑦ ᐃᓱᒫᓗᒋᔭᖃᕆᐊᖏᑦ
ᐱᐊᕋᒃᑲᓂᑦ ᑌᒫᑦᓭᓇᖅ ᐃᓱᒫᓗᒻᒥᒐᒪ.
ᓄᓇᓕᒻᒦᖏᒃᑲᓗᐊᕋᒥᑦ, ᖃᐃᓯᒪᐃᓐᓇᓚᐅᔪᑦ. ᖃᕆᑕᐅᔭᑎᒍᑦ ᐊᓪᓚᕕᒋᒍᓐᓇᓱᒋᑦ ᐅᕝᕙᓘᓐᓃᑦᑦ ᑕᕐᕋᓕᔮᒥᑦ
ᐊᐅᓪᓚᑎᑦᓯᕕᒋᓗᒋᑦ ᐃᓱᒫᓗᒋᔭᖃᕈᒪ ᐊᐅᓚᓂᖏᑦᑕ ᒥᑦᓵᓄᑦ, ᐊᒻᒪᓗ ᑌᒪᖕᖓᑦ ᑭᐅᓲᖑᑦᓱᑎᑦ.
ᐅᑎᕐᕕᖃᓲᖑᑦᓱᑎᓪᓗ ᑲᒪᒋᔭᖃᕐᑐᕕᓂᐅᑐᐊᕋᒥᑦ ᐊᒻᒪᓗ ᐱᐊᕋᒃᑲ ᑕᑯᔭᐅᕆᐊᖃᕐᐸᑕ
ᐅᐸᓗᕐᑎᓯᑦᑌᓕᓲᖑᑦᓱᑎᑦ.

ᐅᓐᓂᓯᐅᕐᓂᖓ ᐃᓚᐃᓐ ᐴᑎᓐ ᑏᒧᔅ ᑲᖏᕐᓱᔪᐊᖅ

ᐅᑭᐅᒥ 2026

ᓂᕆᐅᓂᖅ ᓂᕆᐅᓂᖅ ᓂᕆᐅᓂᖅ ᐅᖓᕙᒥᐅᖓᕙᒥᐅᖓᕙᒥ      (1/2)(1/2)(1/2)ᓂᕆᐅᓂᖅ ᐅᖓᕙᒥ  (1/2)

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᐅᓐᓂᓯᐅᕐᓂᖓ ᐃᓚᐃᓐ ᐴᑎᓐ ᑏᒧᔅ ᑲᖏᕐᓱᔪᐊᖅ
ᒥᑭᔪᕐᔫᔮᕐᑑᒐᓗᐊᖅ, ᑭᓯᐊᓂ ᐅᕙᓐᓄᑦ ᓱᓇᓕᒫᓂᑦ ᐊᓯᑦᔩᓯᒪᔪᖅ.
ᐅᕙᓐᓂᑦ ᑕᑯᑎᑦᓯᓚᐅᔪᑦ ᐃᓱᒫᓗᒋᔭᖃᕆᐊᖏᑦ ᐱᐊᕋᒃᑲᓂᑦ

 ᑌᒫᑦᓭᓇᖅ ᐃᓱᒫᓗᒻᒥᒐᒪ.
ᓄᓇᓕᒻᒦᖏᒃᑲᓗᐊᕋᒥᑦ, ᖃᐃᓯᒪᐃᓐᓇᓚᐅᔪᑦ. ᖃᕆᑕᐅᔭᑎᒍᑦ
ᐊᓪᓚᕕᒋᒍᓐᓇᓱᒋᑦ ᐅᕝᕙᓘᓐᓃᑦᑦ ᑕᕐᕋᓕᔮᒥᑦ ᐊᐅᓪᓚᑎᑦᓯᕕᒋᓗᒋᑦ
ᐃᓱᒫᓗᒋᔭᖃᕈᒪ ᐊᐅᓚᓂᖏᑦᑕ ᒥᑦᓵᓄᑦ, ᐊᒻᒪᓗ ᑌᒪᖕᖓᑦ
ᑭᐅᓲᖑᑦᓱᑎᑦ. ᐅᑎᕐᕕᖃᓲᖑᑦᓱᑎᓪᓗ ᑲᒪᒋᔭᖃᕐᑐᕕᓂᐅᑐᐊᕋᒥᑦ
ᐊᒻᒪᓗ ᐱᐊᕋᒃᑲ ᑕᑯᔭᐅᕆᐊᖃᕐᐸᑕ ᐅᐸᓗᕐᑎᓯᑦᑌᓕᓲᖑᑦᓱᑎᑦ.
ᐅᓪᓗᒥ, ᐱᐊᕋᒃᑲ ᐱᕈᕐᓯᒪᓕᕐᑎᓗᒋᑦ ᑕᑯᓐᓇᓕᑐᐊᕋᒃᑭᑦ, ᖃᐅᔨᒪᕗᖓ
Agir tôt-ᑯᑦ ᐃᑲᔪᕐᓯᓯᒪᓪᓚᕆᑐᑦ ᐱᕈᕐᓴᓂᕕᓂᖏᓐᓄᑦ. ᓴᐳᒻᒥᓂᖏᑦ
ᐊᑐᓐᓇᓂᖃᓪᓚᕆᑦᓱᑎᑦ, ᑭᓯᐊᓂᓗ ᐃᓅᓂᕐᒥᓄᑦ ᑌᒣᒻᒥᔪᑦ.

 ᐃᑲᔪᕐᓯᓂᖃᓚᐅᔪᑦ ᐱᐊᕋᒃᑲᓂᑦ ᐱᕈᕐᓴᓂᖏᑎᒍᑦ ᓱᐅᖑᓯᐅᒥᑎᑦᓱᒋᑦ
ᐊᒻᒪᓗ ᐃᓗᐃᑦᑐᓯᐊᒥᑦ ᐱᔪᓐᓇᓂᕐᑖᑎᑦᓱᒋᑦ, ᐊᒻᒪᓗ ᐅᕙᓐᓂᑦ
ᐃᑲᔪᕐᓯᒥᑦᓱᑎᑦ ᐃᒻᒥᓂᒃ ᐅᑉᐱᕆᔭᖃᕈᓐᓇᕆᐊᒥᒃ ᑕᓯᐅᕐᓯᓂᒃᑯᑦ.

ᐅᐱᒍᓱᓪᓚᕆᒃᑯᖓ ᐃᓘᓐᓈᒍᑦ
ᐃᑲᔪᕐᓯᒪᓂᖏᓐᓄᑦ
ᐃᓚᒌᓐᓂᑎᓐᓂᑦ

ᓂᕆᐅᓂᖅ ᓂᕆᐅᓂᖅ ᓂᕆᐅᓂᖅ ᐅᖓᕙᒥ (2/2)ᐅᖓᕙᒥ (2/2)ᐅᖓᕙᒥ (2/2)ᓂᕆᐅᓂᖅ ᐅᖓᕙᒥ (2/2)

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ
ᐅᑭᐅᒥ 2026

ᓯᕗᓪᓕᖅ ᐃᓕᓐᓂᐊᑎᑦᓯᓂᕕᓂᖅ ᑎᒍᓯᕕᐅᑦᓯᐊᓚᐅᔪᖅ,
ᐊᒥᓱᒐᓓᑦ ᐃᓚᐅᖃᑕᐅᓚᐅᔪᑦ ᐅᖄᖃᑦᑕᓚᐅᔪᑦ
ᐅᓇᒻᒥᓱᓐᓂᕋᕐᓱᑎᑦ ᐃᓕᓐᓂᐊᓂᕐᒥᑦ
ᑲᔪᓯᒋᐊᓪᓚᕈᒪᓂᕋᕐᓱᑎᑦ.

ᐅᐱᒍᓱᑦᑐᒍᑦ ᑐᓴᕐᑎᓯᒍᑎᖃᕆᐊᒥᒃ ᓄᑖᖅ
ᐃᓕᓐᓂᐊᑎᑦᓯᒍᑎᑦᓴᖅ ᐱᓇᓱᐊᕐᑕᐅᓂᒻᒦᒪᑦ. ᑌᑲᓂ
ᐃᓕᓐᓂᐊᑎᑦᓯᓂᕐᒥᑦ ᐃᓕᓐᓂᐊᑎᑦᓯᔨ, ᐅᑎᕐᕕᖃᓛᕐᑐᖅ
ᑌᒃᑯᓂᖓᑦᓭᓇᖅ ᓄᓇᓕᓐᓂᑦ ᐅᑭᐅᖑᓕᕐᒥᐸᑦ ᐊᒻᒪᓗ
ᐃᓕᓐᓂᐊᑎᑦᓯᕕᖃᓛᕐᒥᔪᖅ ᐊᒻᒪᓗ ᓴᐳᒻᒥᓗᒋᑦ
ᐃᓚᒋᐊᕈᑎᐅᔪᑦ ᐃᓚᐅᖃᑕᐅᔪᓄᑦ ᑰᑦᔪᐊᖅ,
ᑲᖏᕐᓱᔪᐊᖅ, ᐊᒻᒪᓗ ᒪᓐᑐᕆᐊ ᐅᐱᕐᖓᓴᐅᓕᑉᐸᑦ
ᐃᓕᓐᓂᐊᑎᑦᓯᓂᕐᓂᑦ (ᒣ–ᔫᓂ 2026).

ᑲᒥᓚ ᑐᕋᐊᓐᑦ, ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑎᑦᓯᔨ, ᓯᕗᓪᓕᐹᒥᑦ ᖃᐅᔨᒪᓂᕐᒥᓄᑦ ᐃᓕᓐᓂᐊᑎᑦᓯᓚᐅᔪᖅ
ᐅᑭᐅᖓᓂᑦ 2026 ᒪᓂᒪᑎᑦᓯᓱᓂ ᓱᓕᓂᕃᒍᑏᑦ ᐱᓇᓱᐊᖃᑎᒌᓐᓂᑯᑦ ᐃᓕᓐᓂᐊᓂᖅ ᐱᓪᓗᑯᒋᐊᓕᕐᑎᒍᑦ
ᐃᓕᓐᓂᐊᑎᑕᐅᓂᖅ (AEC-ES) ᑐᕌᕐᑕᕖᑦ ᐱᓇᓱᐊᕐᕕᓕᓐᓂᑦ ᑕᓯᐅᕐᑎᒌᑦ ᐱᓇᓱᐊᕐᑎᓯᒍᑎᖓᑎᒍ
NRBHSS-ᒃᑯᓂᑦ.

ᓱᓕᓂᕃᒍᑏᑦ ᐱᓇᓱᐊᖃᑎᒌᓐᓂᑯᑦ ᐃᓕᓐᓂᐊᓂᖅ ᐱᓪᓗᑯᒋᐊᓕᕐᑎᒍᑦ
ᐃᓕᓐᓂᐊᑎᑕᐅᓂᖅ– ᐳᕐᑐᓂᖓ 2

ᑲᒥᓚ ᑐᕋᐊᓐᑦ, ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑎᑦᓯᔨ, ᓯᕗᓪᓕᐹᒥᑦ
ᖃᐅᔨᒪᓂᕐᒥᓄᑦ ᐃᓕᓐᓂᐊᑎᑦᓯᓚᐅᔪᖅ ᐅᑭᐅᖓᓂᑦ 2026 ᒪᓂᒪᑎᑦᓯᓱᓂ
ᓱᓕᓂᕃᒍᑏᑦ ᐱᓇᓱᐊᖃᑎᒌᓐᓂᑯᑦ ᐃᓕᓐᓂᐊᓂᖅ ᐱᓪᓗᑯᒋᐊᓕᕐᑎᒍᑦ
ᐃᓕᓐᓂᐊᑎᑕᐅᓂᖅ (AEC-ES) ᑐᕌᕐᑕᕖᑦ ᐱᓇᓱᐊᕐᕕᓕᓐᓂᑦ ᑕᓯᐅᕐᑎᒌᑦ
ᐱᓇᓱᐊᕐᑎᓯᒍᑎᖓᑎᒍ NRBHSS-ᒃᑯᓂᑦ.
.

ᐅᑭᐅᒥ 2026
ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᑕᓯᐅᕐᑎᒌᑦ ᐱᓇᓱᐊᕐᑎᓯᒍᑎᖓ, ᐱᓇᓱᐊᖃᑎᒋᑦᓱᒋᑦ ᓄᓇᓕᕐᔪᐊᓂᑦ ᐱᓇᓱᐊᖃᑎᒌᑦᑐᑦ ᐱᓇᓱᕐᕕᖓ
ᓄᓇᖄᕐᖃᐊᓯᒪᔪᑦ ᐃᓗᓯᕐᓱᓯᐊᕆᐊᖃᕐᓂᖏᑦ (NCCIH) ᐊᒻᒪᓗ ᐊᒡᒋᐅᒫᕝᕕᒃ ᐃᓅᖃᑎᒌᑦᑐᑦ, ᐅᐱᒍᓱᑦᑐᑦ
ᑐᓴᕐᑎᓯᒋᐊᒥᒃ ᐊᑐᐃᓐᓇᐅᓕᕐᒪᑕ ᐃᓄᖕᖑᐃᓂᖅ ᕿᒥᕐᕈᐊᕌᐲᑦ — ᐊᓪᓚᓯᒪᔪᕐᑕᖏᑦ ᐊᕕᑦᑐᓯᒪᔪᑦ
ᐃᓄᕐᕈᓯᒥᑦ ᑐᖕᖓᕕᓖᑦ ᐱᓇᓱᐅᑎᖏᑦ ᐃᓕᖓᑦᓱᑎᑦ ᐃᓄᐃᑦ ᐃᓚᒌᑦᑐᓄᑦ ᐊᒻᒪᓗ ᑲᒪᔨᐅᓲᓄᑦ
ᐅᑭᐅᑭᑦᑐᓂᑦ ᐱᐊᕋᕐᓂᑦ.

ᓴᓇᔭᐅᕆᐊᖕᖓᓚᐅᕐᓯᒪᔪᑦ ᐊᕐᕌᒍᖓᓂᑦ 2021, ᓯᑕᒣᑦ ᕿᒥᕐᕈᐊᕌᐲᑦ ᐊᒫᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ
ᐊᒻᒪᓗ ᐃᓕᖓᑦᓱᑎᑦ ᐃᓗᕐᕈᓯᑎᒍᑦ ᖃᐅᔨᒪᕈᓯᕐᓂᑦ ᐊᒻᒪᓗ ᐱᓇᓱᐊᕈᓯᕐᓂᑦ ᐃᓕᖓᑎᓪᓗᒋᑦ ᐱᐊᕋᑦᓴᓕᓐᓄᑦ,
ᐱᐊᕋᕐᓂᑦ ᐱᕈᓴᐃᕈᓰᑦ ᐱᕈᕐᐸᓕᐊᓂᖓᓄᑦ, ᐊᒻᒪᓗ ᐊᖓᔪᕐᖄᕆᔭᐅᕆᐅᕐᓴᓂᒻᒧᑦ. ᓄᐃᓚᕿᓯᒪᑦᓱᓂ
ᐃᓄᖕᖑᐃᓂᖅ ᐊᑖᒍᑦ, ᐱᒋᐊᕐᐸᓕᐊᒐᐅᒐᕐᓂᑯᑦ ᐱᕈᕐᓴᐃᓂᒃᑯᑦ ᐱᔪᓐᓇᑐᓂᑦ ᐃᓄᖕᖑᐃᓂᕐᒥᑦ,
ᒪᓂᒪᑎᑦᓯᒍᑎᖃᓲᑦ ᐊᑐᕐᑐᓂᑦ ᐊᒻᒪᓗ ᐊᑐᐃᓐᓇᐅᑎᑦᓯᕕᒋᑦᓱᒋᑦ ᑕᓯᐅᕐᓯᓂᕐᒥᑦ ᓴᐳᒻᒥᓂᕐᒧᑦ ᐱᐊᕃᑦ
ᐱᕈᕐᓂᖓᓄᑦ, ᐃᓕᓐᓂᐊᓂᖓᓄᑦ, ᐊᒻᒪᓗ ᖃᓄᐃᖕᖏᓯᐊᕆᐊᖃᕐᓂᖓᓄᑦ.

ᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦ
ᐃᓚᒋᐃᖏᓐᓄᐊᖓᔪᑦᐃᓚᒋᐃᖏᓐᓄᐊᖓᔪᑦᐃᓚᒋᐃᖏᓐᓄᐊᖓᔪᑦ
ᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦ
ᐃᓚᒋᐃᖏᓐᓄᐊᖓᔪᑦ

ᐅᑭᐅᒥ 2026
ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᐱᐅᓯᐅᒥᖁᓪᓗᒋᑦ ᐊᑐᐃᓐᓇᐅᕕᖃᕐᓂᖅ ᐃᓘᓐᓀᓂᑦ ᐃᓄᐃᑦ ᓄᓇᓕᖏᓐᓂᑦ, ᓄᓇᕕᒻᒥᑦ ᓄᓇᓕᓕᒫᑦ
ᑲᑎᖕᖓᔨᖏᑦ ᐃᓗᓯᕐᓱᓯᐊᓐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔨᒍᑏᑦ (NRBHSS),
ᐱᓇᓱᐊᖃᑎᒋᑦᓱᒋᑦ ᐅᑯᐊ NCCIH, ᓴᐳᒻᒥᓯᒪᕗᑦ ᐅᖃᐅᓯᐅᑉ ᐁᑉᐹᓄᐅᔦᓂᕐᒥᑦ ᐊᒻᒪᓗ ᐃᓕᖓᓕᕐᑎᓱᒋᑦ
ᕿᒥᕐᕈᐊᕌᐲᑦ ᓄᓇᕕᒻᒥᐅᑎᑐᑦ ᐃᓚᐅᑎᓪᓗᒋᑦ ᑕᓯᐅᔭᕐᔪᐊᒥᐅᑦ ᐊᒻᒪᓗ ᐅᖓᕙᒥᐅᑎᑑᕐᑐᑦ.
ᐱᑖᕐᕕᐅᒍᓐᓇᑐᑦ ᐊᑐᐃᓐᓇᐅᓕᕐᑐᑦ ᖃᓪᓗᓈᑎᑐᑦ, ᒍᐃᒍᐃᑎᑐ, ᐊᒻᒪᓗ ᐃᓄᒃᑎᑐᑦ.

ᐃᒪᒌᑦ ᐊᒻᒪᓗ ᓄᓇᓕᒻᒥᑦ ᐃᓚᐅᔫᔪᑦ ᖃᕆᑕᐅᔭᒥᓅᔦᒍᓐᓇᑐᑦ ᕿᒥᕐᕈᐊᕌᐱᓐᓂᑦ ᑕᓯᐅᕐᑎᒌᑦ
ᑕᑯᑦᓴᐅᕕᖓᓂᑦ NRBHSS ᐱᑐᑦᓯᒪᕕᖓᑎᒍᑦ. ᑕᒪᓐᓇ ᐱᒋᐊᕐᑎᑕᐅᓯᒪᓂᖓ ᑐᓴᕐᑎᓯᒍᑎᐅᓚᐅᔪᒻᒥᔪᖅ
NRBHSS-ᑯᑦ Facebook ᑕᑯᑦᓴᐅᕕᖓᓂᑦ ᐃᑲᔪᕐᓯᒍᑎᐅᓂᐊᕐᑎᓗᒍ ᑐᓴᖁᓪᓗᒋᑦ ᐃᒪᒌᑦ ᐊᒻᒪᓗ
ᓄᓇᓖᑦ ᐃᓘᓐᓀᓂᑦ ᓄᓇᕕᒻᒥᑦ.

ᐊᒥᓱᖕᖑᓕᕐᑎᑕᐅᓯᒪᔪᑦ ᐊᑐᐃᓐᓀᑦ ᐊᑭᖃᖕᖏᓱᑎᑦ ᐅᑯᑎᒎᓇ NCCIH. ᑐᑦᓯᕋᐅᑎᓕᐅᒍᓐᓇᑐᑦ
ᐊᑐᕐᓗᒋᑦ ᖃᐅᔨᒋᐊᕐᕕᐅᒍᓐᓇᑐᑦ ᐊᓪᓚᓯᒪᔪᑦ ᐊᑖᓂᑦ:

NCCIH: nccih@unbc.ca | 250-960-5250
Aqqiumavvik Society: arviatwellness@gmail.com | 1-866-913-0033

ᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦ
ᐃᓚᒋᐃᖏᓐᓄᐊᖓᔪᑦᐃᓚᒋᐃᖏᓐᓄᐊᖓᔪᑦᐃᓚᒋᐃᖏᓐᓄᐊᖓᔪᑦ
ᐃᓄᖕᖑᐃᓂᖅ ᕿᒥᕐᕈᐊᕌᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥᐅᑦ
ᐃᓚᒋᐃᖏᓐᓄᐊᖓᔪᑦ

ᐅᑭᐅᒥ 2026
ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ

ᐅᑭᐅᒥ 2026

https://nrbhss.ca/en/nrbhss/planning-and-programming/medical-affairs-and-physical-health/tasiurtigiit-program
https://nrbhss.ca/sites/default/files/Elder_Wellness_Newsletter_IN_2025-03.pdf
https://nrbhss.ca/sites/default/files/Elder_Wellness_Newsletter_IN_2025-03.pdf


ᐃᔩᒃᑭ ᐅᐃᑕᑎᒃᑭᑦ—ᐊᒻᒪᓗ ᐃᓗᓐᓂᑦ ᐱᐊᕋᐅᑦᓱᑎᑦ
ᐆᒻᒪᑏᑦ—ᒪᑐᐃᖕᖔᑎᓗᒋᑦ!

ᖃᐅᔨᒪᒋᑦ ᐊᖏᕐᓯᒪᒍᑕᐅᒋᐊᖃᕐᒪᑕ ᐱᐊᕋᐅᑉ ᐊᖓᔪᕐᖄᖏᑦ/ᑲᒪᔨᖓ ᐱᔭᐅᓯᒪᒋᐊᖃᕐᒪᑦ.

ᐅᓇᒻᒥᒋᔭᖃᕐᖀᑦ ᐱᓇᓱᐊᖃᑎᖃᕆᐊᒥᒃ ᐱᐊᕋᕐᓂᑦ? 

ᓱᓀᓐᓈ ᑕᓯᐅᕐᑎᒌᑦ ?  

ᖃᓄᖅ ᐱᐊᕋᕐᒥᑦ ᐃᓚᐅᓕᕐᑎᓯᒍᓐᓇᕿᑦ ᐱᓇᓱᐊᕐᑎᓯᓂᓐᓄᑦ

ᐅᑭᐅᒥ 2026

ᑕᓯᐅᕐᑎᒌᑦ ᓱᖏᐅᓯᓴᕐᓂᖅ ᑌᔭᐅᕈᓯᖃᕐᓱᓂ Agir tôt ᐱᓇᓱᐊᕐᑎᓯᓂᖅ ᓄᓇᕕᒻᒥᑦ. ᐱᓇᓱᐊᕐᑎᓯᓂᖅ
ᖃᐅᔨᔭᐅᑎᑦᓯᒐᓱᐊᕐᓂᐅᕗᖅ ᐊᑐᐃᓐᓇᖃᕐᕕᖃᕐᓂᒥᑦ ᓇᓪᓕᐅᑎᕐᑕᑐᒃᑯᑦ ᐱᒍᑦᔨᒍᑎᒃ ᐃᓕᖓᑎᓪᓗᒍ ᐱᐊᕃᑦ
ᑭᖕᖒᒪᒋᔨᖏᑎᒍᑦ ᐃᓅᓕᕆᐊᖕᖓᓂᕐᒥᑦ ᐅᑭᐅᓕᓐᓄᑦ 6. ᑐᕌᕐᓂᖃᒻᒥᓱᓂᓗ ᐃᓕᑕᕐᓯᒍᓐᓇᓂᕐᒥᑦ
ᐅᖁᒣᓪᓕᐅᒍᑎᒋᓲᖏᓐᓂᑦ ᐱᕈᕐᓴᓂᖓᑎᒍᑦ ᖃᒻᒥᐅᒍᓐᓇᕕᓕᒫᒃᑯᑦ ᓇᓗᓀᑦᓴᐅᑎᒋᔭᐅᕈᓂ ᑲᒪᒍᓐᓇᑐᓄᑦ
ᑐᕌᕐᑎᑕᐅᑦᓴᐅᑎᒋᖃᑦᑕᓂᐊᕐᒪᑕ ᐊᒻᒪᓗ ᐃᓚᖏᑦ ᑲᒪᒋᔭᐅᑦᓴᐅᑎᒋᖃᑦᑕᓂᐊᕐᒪᑕ ᖃᒻᒥᐅᕕᓕᒫᖓᓄᑦ.

ᐃᓚᖏᑦ ᑐᕌᕐᑕᕖᑦ ᐃᓂᐅᔪᑦ ᐊᑐᐃᓐᓇᐅᕗᑦ ᒫᓐᓇ, ᐊᒻᒪᓗ
ᐃᓚᒋᐊᓛᕐᒥᓱᑎᓗ ᖃᒻᒥᑯᑦ.

ᖃᐅᔨᒋᐊᓪᓚᒍᒪᕈᕕᑦ, ᑐᓴᒋᐊᕐᕕᒋᑎᒍᑦ : 
ᑕᓯᐅᔭᕐᔪᐊᖅ: recrutement.csi@ssss.gouv.qc.ca 
 (819) 988-2130 
ᐅᖓᕙ: agirtot.cstu@ssss.gouv.qc.ca 

       (819) 964-2905 #445 /#228   

ᑕᓯᐅᔭᕐᔪᐊᑉ ᓯᓂᖓᓂ 
ᐃᓚᐅᖃᑕᐅᒍᒪᒍᑏᑦ ᑕᑕᕐᓴᒋᐊᓕᒃ Agir tôt-ᑯᓂᑦ ᑕᑕᕐᓴᒐᒃ ᐅᕗᖓ ᑐᓂᓗᒍ
agirtot.csi@ssss.gouv.qc.ca. ᑖᓐᓇ ᑕᑕᕐᓴᒐᒃ ᐊᑐᐃᓐᓇᐅᑎᑕᐅᔪᖅ ᐃᓅᓕᑦᓯᕕᒃ
ᐊᓄᐃᕐᖏᓯᐊᕐᓂᓕᕆᔨᖏᑦᑕ ᖃᕆᑕᐅᔭᒃᑯᕕᖓᓃᑦᑐᖅ (Direction des services
professionnels / Agir Tôt tab) ᐊᒻᒪᓗ ᐊᑦᔨᑖᕐᕕᖃᒍᓐᓇᑐᑎᑦ ᓄᓇᓕᑦᓯᓂ ᐋᓐᓂᐊᕕᒃᑯᓯᓐᓂᑦ
ᐅᕝᕙᓘᓐᓃᑦ ᓄᓇᓕᑦᓯᓂ ᐃᓚᒌᓪᓗᑕ ᐱᓇᓱᕐᕕᖓᓂᑦ.

ᐅᖓᕙᐅᑉ ᓯᓂᖓᓂ 
ᐱᓇᓱᐊᖃᑎᖏᑦ ᐃᓚᐅᖃᑕᐅᒍᒪᒍᑏᑦ ᑕᑕᕐᓴᓗᒍ ᐅᕗᖓ ᐊᐅᓪᓚᑎᓗᒍ
clsc.intake@ssss.gouv.qc.ca. ᑖᓐᓇ ᑕᑕᕐᓴᒐᖅ ᐱᑖᕆᒍᓐᓇᑌᑦ ᓄᓇᓕᑦᓯᓂ ᐋᓐᓂᐊᕕᒻᒥᑦ. ᐃᓚᒌᑦ
ᐅᓐᓂᑑᑦᔭᐅᕗᑦ ᑐᓴᕆᐊᕐᕕᖃᕈᒪᒍᑎᑦ ᐊᓪᓚᕕᒋᓗᒋᑦ ᖃᕆᑕᐅᔭᑎᒍᑦ ᐊᐱᕐᓲᑎᑦᓴᖃᕈᕕᑦ
(agirtot.cstu@ssss.gouv.qc.ca).

ᑕᓯᐅᕐᑎᒌᑦ ᑐᓴᕋᑦᓴᖏᑦᑕᓯᐅᕐᑎᒌᑦ ᑐᓴᕋᑦᓴᖏᑦ
ᐅᑭᐅᒥ 2026

https://nrbhss.ca/sites/default/files/Elder_Wellness_Newsletter_IN_2025-03.pdf
mailto:recrutement.csi@ssss.gouv.qc.ca
mailto:agirtot.cstu@ssss.gouv.qc.ca
https://nrbhss.ca/sites/default/files/Elder_Wellness_Newsletter_IN_2025-03.pdf

